24 April 2020 
Skrywe aan personeel van Institusionele Komitee vir Bedryfsvoortsetting (IKBV) 
UITREIKING EN BESTUUR VAN PERMITTE VIR NOODSAAKLIKE DIENSTE EN OUDIT VAN PERMITTE

 “Hoewel dit na burokratiese rompslomp mag lyk, is dit inderdaad die US se toewyding aan goeie oorsigbestuur en ons waardes wat op die spel is. Ons toon ons toewyding aan waardegebaseerde leierskap deur ons volle samewerking aan die letter en doel van die nasionale tydperk van algehele inperking te gee om so gou as moontlik bo hierdie ontwrigting en die risiko vir ons nasionale welvaart te verrys. Ek maak op die samewerking van die US se senior leierskap in hierdie verband staat.”	Comment by Barlow, E, Mev [ebarlow@sun.ac.za]: Susan, help asb – dink jy dis die regte vertaling vir bureacratic scuples?

– Prof Stan du Plessis, Voorsitter: IKBV
Sedert die begin van die tydperk van algehele inperking, het die Universiteit Stellenbosch (US) ’n aantal uitdagings geïdentifiseer in die proses om permitte vir noodsaaklike personeellede uit te reik. Hierdie dokument skets die tussentydse proses en inligting rondom ’n oudit van permitte soos goedgekeur deur die Institusionele Komitee vir Bedryfsvoortsetting (IKBV) om voldoening aan die Regulasies en delegasie deur die Rektor en Visekanselier as hoof van die instelling te verseker. 
Verkeerde of ongeldige permitte kan ernstige gevolge vir die US inhou. Die Universiteit en die verantwoordelike beampte/s loop die risiko van boetes en/of tronkstraf. Dit kan ook daartoe lei dat die bevoegdheid om permitte uit te reik, teruggetrek word. Dit hou ook aansienlike reputasierisiko’s in. 
Die voorgestelde oudit is ’n interne oudit deur Regsdienste deur middel van die diens se oorsigbestuurfunksie. Die nakomingsbeampte (Penny van der Bank) sal die oudit doen, onder toesig van die Senior Direkteur: Regsdienste (Gerhard Lipp). Die ouditverslag sal aan die voorsitter van die IKBV, prof Stan du Plessis, verskaf word. 
Almal wat by die uitreiking van permitte betrokke is, word gevra om hul samewerking te gee, ten einde ’n vinnige en suksesvolle oudit te verseker. Alle vrae of voorstelle kan aan me Van de Bank of mnr Lipp gerig word. 
In die tussentyd wil ek ook hierdie geleentheid gebruik om die vereistes van ’n “noodsaaklike diens” en ander verwante sake en kriteria te beklemtoon. Die permitte moet slegs aan personeellede uitgereik word 
i. wie se verantwoordelikhede in ooreenstemming met die Regulasies is;
ii. wat ’n taak moet voltooi wat nie kan wag vir die duur van die algehele inperking nie; en 
iii. wat nie hul werk tuis kan verrig nie. 
Nog ’n belangrike oorweging in die besluit om ’n permit uit te reik, is die beweegrede vir die Regulasies van die Wet op Rampbestuur, naamlik om die beweging van mense te beperk, om die risiko van infeksie te verlaag en om die infeksiekromme laag te hou. Dit is nodig om die Regering tyd te gee om die pandemie te bestuur, die moontlikheid dat gesondheiddienste oorrompel sal word, tot ’n minimum te beperk en om natuurlik die risiko van siekte en sterftes te verlaag. Die sukses van ’n algehele inperking hang in ’n groot mate daarvan af of mense oor die algemeen daaraan gehoor gee. Hoewel Suid-Afrika ’n wetlike roete gevolg het deur wette en regulasies te gebruik, in teenstelling met ’n versoek vir en aanbeveling van vrywillige voldoening, hang die sukses van die algehele inperking in ’n groot mate af van die sosiale bereidwilligheid om aan die wette en reëls gehoor te gee, aangesien daar nie genoeg wetstoepassers is om nakoming af te dwing nie. 
Daar is ook besluit om die kapasiteit om die proses en rekordhouding van die permitte in te kontrakteer. Vanaf 20 April 2020, sal mnr Marcel Bufe, ’n onafhanklike raadgewer, die proses met die ondersteuning van Regsdienste bestuur. Tree met mnr Bufe in verbinding by business@mbufe.co.za. Hy is ook op MS Teams of Skype beskikbaar vir vergaderings indien nodig.  

Weens die afwesigheid van ’n formele proses of riglyn-dokumente in hierdie stadium, sal die volgende tussentydse proses onmiddellik in werking tree:  

· Enige omgewings wat harde of sagte stempels van die Registrateur se seël of enige spesifieke omgewing se stempel het, mag dit nie meer op permitte gebruik of permitte aan noodsaaklike dienste uitreik alvorens ’n sentrale oorsigproses nie afgehandel is nie. Voortaan sal slegs die Registrateur se stempel gebruik word.  
· Permitte kan slegs vir US-werknemers, hetsy voltyds of deeltyds, uitgereik word. Geen permitte sal vir werknemers van eksterne diensverskaffers, tydelike of ad-hoc-werkers of studente uitgereik word nie, met die uitsondering van studente waar noodsaaklike dienste as ’n oorweging mag geld. 
· Alle omgewings moet hul volledig-voltooide en behoorlik getekende permitte aan die kontakbesonderhede hierbo stuur vir oorweging. Dit is belangrik dat alle inligting op die vorm baie spesifiek moet wees ten opsigte van die noodsaaklike diens en ander verwante sake soos hoekom dit nie tuis gedoen kan word, die verwagte tydperk van die diens, die vervoermiddel ensovoorts, om te verseker dat die geldigheid van die permit nie deur die owerhede in twyfel getrek kan word nie. Ander belangrike inligting soos enige risiko’s wat met die omgewing of die noodsaaklik werker verband hou en wat nie op die permit verskyn nie, moet ook ingedien word om die geldigheid verder te versterk. 
· [bookmark: _GoBack]Indien dit aan alle wetlike vereistes van noodsaaklike diens EN die verwante aspekte hierbo in hierdie skrywe genoem, voldoen, sal die permit deur me Van der Bank met die Registrateur se seël (weens veiligheidsredes) gestempel word, genommer en gedateer word en per e-pos aan die betrokke omgewing teruggestuur word vir uitreiking aan die noodsaaklike werknemer. Hierdie proses sal na verwagting binne 24 uur geskied. 
· Oorsignavrae sal aan die omgewing teruggestuur word vir uitklaring of meer inligting. Indien daar nie tot ’n vergelyk gekom kan word nie, sal hierdie permitte na ’n “appèl-paneel” verwys word vir uitsluitsel. Die omkeertyd hiervoor moet nog bepaal word. 
· Alle permitte sal genommer en in ’n register aangeteken word. Die databasis van gestempelde permitte sal sentraal gestoor word, maar die omgewings moet ook hul eie databasis van uitgereikte permitte byhou. 

